
ᑐᓴᕐᑕᐅᓴᐅᑎᒋᒋᐊᓖᑦ 

 

 

ᓴᓪᓗᒥᐅᓕᒫᑦᓯᐊᑦ ᖃᐅᔨᓴᕐᑕᐅᓚᖓᓕᕐᓂᖏᑦ ᐳᕙᓪᓗᒪᖔᑕ 

 

ᑰᑦᔪᐊᖅ, ᓅᕕᒻᐸ 6, 2015 - ᐅᓄᕐᓯᕙᓪᓕᐊᑐᐃᓐᓇᒪᑕ ᒫᓐᓇ ᐳᕙᓪᓗᑐᑦ, 24 ᐅᖓᑖᓅᓕᕐᒪᑕ ᔫᓂ 
2015 ᑭᓪᓕᒋᑦᓱᒍ, ᓄᓇᓕᖓᓂ ᓴᓪᓗᐃᑦ, ᐊᓪᓚᕕᖓ ᐃᓄᓕᒫᓅᓕᖓᔪᒥᒃ ᐃᓗᓯᓕᕆᓂᐅᑉ ᓄᓇᕕᒃ 
ᓄᓇᓕᓕᒫᑦ ᑲᑎᒪᔨᖏᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᑭᒡᒐᑑᑎᖏᓐᓂ (ᐃᓗᓯᓕᕆᔨᒃᑯᑦ), 
ᐱᓇᓱᖃᑎᖃᕐᓱᑎᒃ ᐃᓅᓕᑦᓯᕕᒃ ᐋᓐᓂᐊᕕᒻᒥᒃ ᐊᒻᒪᓗ ᓄᓇᓕᖓᓂᒃ ᓴᓪᓗᒥᐅᑦ, ᑐᑭᑖᓕᓚᐅᕐᒪᑕ 
ᓯᕗᕐᖐᓯᒪᓂᕐᓴᐅᒐᓱᐊᕈᒪᑦᓱᑎᒃ ᐅᓄᕐᓯᕙᓪᓕᐊᑌᓕᑎᒐᓱᐊᕐᓗᒋᑦ ᐳᕙᓪᓗᓇᕐᒥᒃ ᐁᑦᑐᑑᑎᓃᑦ ᑌᒣᒻᒪᑦ 
ᓴᓪᓗᒥᐅᓕᒫᑦᓯᐊᓂᒃ ᖃᐅᔨᓴᕐᑕᓚᖓᖁᔨᓕᕐᑐᑦ ᐳᕙᓪᓗᒪᖔᑕ. 

ᑕᒪᓐᓇ ᐁᑦᑐᑑᑎᕙᓪᓕᐊᓂᖅ ᓄᕐᖃᖁᓪᓗᒍ, ᓴᓪᓗᒥᐅᓕᒫᓂᒃ ᐃᓪᓗᒥᐅᖃᑎᒌᓂᒃ ᐊᑐᓂᑦ ᖃᐅᔨᓴᕐᓂᐅᓛᕐᑐᖅ 
ᐱᒋᐊᓛᕐᖁᖅ ᓅᕕᒻᐸ 9-ᒥ. "ᑐᑭᓯᒪᔭᐅᑦᓯᐊᕆᐊᖃᓚᖓᕗᖅ ᑖᓐᓇ ᓄᓇᓕᒃ, ᐳᕙᓪᓗᓇᖃᕉᑕᕆᓕᕐᑑᒐᓗᐊᖅ 
ᒫᓐᓇ, ᓱᓕ ᐃᑎᕐᑕᐅᑌᓕᓂᕐᒦᑎᑕᐅᕋᑕᓚᖓᖕᖏᑐᖅ. ᑕᒪᓐᓇ ᐊᑑᑎᓂᐊᕐᑐᖅ ᑌᒣᓕᓚᕿᓂᕐᒧᑦ 
ᑎᑭᐅᑎᑦᑌᓕᒍᑕᐅᒐᓱᐊᑐᐃᓐᓇᓂᐊᕐᑐᖅ ᑲᒪᒋᔭᐅᑎᒋᐊᑦᓴᐅᑎᒋᓗᒍ ᐅᐱᓐᓇᕋᓂ ᐃᓱᒫᓗᐃᑦᓴᐅᑎᒋᒐᓱᐊᕆᐊᓕᒃ 
ᐃᓄᓕᒫᓅᓕᖓᓚᐅᑲᓪᓗᓂ", ᐅᖃᕐᑐᖅ ᐋᓐᓂᐊᓯᐅᕐᑎᒪᕆ ᓯᐊᕐ ᑏᕆ, ᑲᒪᔨᒻᒪᕆᖓ ᐃᓄᓕᒫᓅᓕᖓᔪᓂᒃ 
ᐃᓗᓯᓕᕆᓂᕐᒥ, "ᐃᑲᔪᕐᓯᒪᔭᐅᓗᑕ ᓄᓇᓕᓐᓄᑦ ᑕᒪᓐᓇ ᐊᐅᓚᑦᔭᕆᐊᕈᑎᒋᓂᐊᕐᑕᕗᑦ 
ᖃᐅᔨᒪᑦᓯᐊᓚᕿᐅᑎᒋᓂᐊᕋᑦᑎᒍ ᐃᓘᓐᓇᒍᑦ ᑕᒪᓐᓇ ᐳᕙᓪᓗᓂᖅ ᓄᓇᓕᓐᓂ ᖃᓄᐃᓕᖓᓕᕐᒪᖔᑦ ᐊᒻᒪᓗ 
ᐃᓄᓕᒫᑦ ᓱᕐᖁᐃᓯᐊᕐᓗᒋᑦ ᑕᒪᕐᒥᒃ ᖃᐅᔨᓴᕐᑕᐅᓯᐊᕐᓯᒪᒐᓗᐊᕐᒪᖔᑕ." 

ᖃᐅᔨᓴᕐᑕᐅᓚᐅᔫᓪᓕ ᐃᑯᓯᒃ ᐃᓕᓐᓂᐊᕕᒻᒥ, ᐳᕐᑐᓂᕐᓴᒥᒃ ᐃᓕᓐᓂᐊᑏᑦ ᖃᐅᔨᓴᕐᑕᐅᖃᑦᑕᓚᐅᕐᒪᑕ 
ᐱᓇᓱᐊᕈᓯᐅᖃᑦᑕᓚᐅᕐᑐᓂ. "ᐃᓄᓕᒫᓂᒃ ᖃᐅᔨᓴᕐᓂᖅ ᐃᓪᓗᒥᐅᖃᑎᒌᑎᒎᕐᓂᐊᑐᖅ, ᐳᒃᑭᓂᕐᐹᒥᓪᓗ 
ᐃᓕᓐᓂᐊᑏᑦ ᐃᓚᐅᒻᒥᑎᓪᓗᒋᑦ. ᐃᓪᓗᒥᐅᖃᑎᒌᓕᒫᑦ ᖃᐅᔨᓴᕐᑕᐅᐸᑕ ᐃᓗᓐᓀᓅᓕᖓᑉᐸᓗ ᑕᒪᓐᓇ 
ᖃᐅᔨᓴᕐᓂᖅ ᐊᑕᐅᑦᓯᑰᕈᑕᐅᑦᓯᐊᓂᕐᓴᐅᓂᐊᕐᒪᑦ, ᐅᑭᐅᓖᑦ ᒪᕐᕉᒃ ᐅᖓᑖᓅᓕᒫᖅ, ᖃᐅᔨᓴᕐᑕᐅᖁᔭᐅᓂᐊᕐᑐᑦ". 
ᐅᖃᕐᑐᖅ ᓯᕗᓕᕐᑎᖓ ᐸᐅᓗᓯ ᓴᕕᐊᑦᔪᒃ. 

ᐱᓇᓱᐊᕐᕕᐅᓚᖓᔪᖅ ᐋᓐᓂᐊᓯᐅᕐᑎᑯᓐᓂ ᐸᕐᓇᑕᐅᓯᒪᓕᕐᑐᖅ ᐃᓄᓕᒫᓅᓕᖓᔪᒥᒃ ᖃᐅᔨᓴᕐᕕᓴᖅ ᐊᒻᒪᓗ 
ᐋᓐᓂᐊᓯᐅᕐᑏᑦ ᐃᓚᒋᐊᕐᓯᒪᓚᖓᑦᓱᑎᒃ ᑖᕙᓂ ᑲᔪᓯᐅᒐᑦᓯᐊᓚᖓᖁᓪᓗᒍ ᑕᒪᓐᓇ. ᖃᐅᔨᓴᕐᓂᖅ 
ᐱᖓᓱᐃᓕᕿᖓᔪᒥᒃ ᐱᓇᓱᐊᕐᑕᐅᕕᐅᖃᑦᑕᓂᐊᕐᑐᖅ: 

• ᐋᓐᓂᐊᖏᑦᑕ ᒥᑦᓵᓄᑦ ᐊᐱᕐᓲᔭᕐᑕᐅᓂᖅ 
• ᐅᕕᓂᒃᑯᑦ ᕿᑦᓱᐹᕐᑕᐅᓂᖅ ᐳᕙᓪᓗᒪᖔᑦ ᖃᐅᔨᓴᐅᑎᒧᑦ 
• ᓴᕝᕕᑯᑦ ᑕᕐᕋᑐᕐᑕᐅᓂᖅ/ᒪᑦᑖᑎᑕᐅᓂᖅ 

ᓴᓪᓗᒥᐅᓕᒫᑦ ᑐᓴᐅᑎᒥᒃ ᑐᓵᒐᓱᐊᖁᔭᐅᖃᑦᑕᓂᐊᕐᑐᑦ ᐱᓇᓱᐊᕈᓯᐅᓂᐊᕐᑐᓂᑦ ᙯᔪᓂ ᑐᑭᓯᕚᓪᓕᕈᑎᑦᓴᓂᒃ 
ᑐᓵᑎᑕᐅᖃᑦᑕᓂᐊᕋᒥᒃ ᐃᓄᓕᒫᓂᒃ ᖃᐅᔨᓴᕐᓂᐅᑉ ᒥᑦᓵᓅᓕᖓᔪᓂᒃ, ᖃᓄᕐᓗ ᑕᒪᓐᓇ 

ᐱᓂᐊᕐᓂᖃᕈᑕᐅᓂᐊᕐᒪᖔᑦ, ᑐᑭᓯᕚᓪᓕᕈᒪᓂᐊᕈᑎᓪᓗ ᐊᓯᖏᓐᓂᒃ ᐋᓐᓂᐊᓯᐅᑎᒃᑯᒥᓂᒃ 
ᑐᓴᕋᓱᐊᕐᕕᖃᖃᑦᑕᓗᑎᒃ. 

 

ᒪᒃᑯᐊ ᐊᒥᓲᖕᖏᑐᑦ ᐃᕐᙯᑎᑦᓯᐅᑎᑦᓴᐅᒥᔪᑦ ᐳᕙᓪᓗᓂᐅᑉ ᒥᑦᓵᓄᑦ: 

ᓱᓀᓐᓈ ᐳᕙᓪᓗᓇᖅ? 

ᐳᕙᓪᓗᓇᖅ ᐁᑦᑐᑑᑎᐅᒍᓐᓇᑐᖅ ᖁᐱᕐᕈᑯᓘᒐᒥ ᓄᑦᑎᑕᕈᓐᓇᓱᓂ, ᐳᕙᓐᓃᓲᑦᓴᔭᖅ ᖁᐱᕐᕈᑯᓘᑦᓱᓂ ᑕᑯᑦᓴᐅᒐᓂ 
ᐃᔨᒧᑦ. ᑖᓐᓇ ᖁᐱᕐᕈᑯᓗ ᐳᕙᓐᓂ ᐃᓂᑖᕐᓯᒪᓂᕐᐸᐅᓲᖅ, ᑭᓯᐊᓂ ᑎᒥᐅᑉ ᐃᓗᓕᖏᑦ ᐆᑦᑑᑎᒋᓗᒍ ᕿᓂᕐᓰᑦ, 
ᑕᕐᑐᐃᑦ, ᓴᐅᓃᓪᓗ ᓱᕐᕋᑕᐅᓯᒪᒍᓐᓇᓲᒍᒻᒥᔪᑦ. ᐳᕙᓪᓗᓇᖅ ᓱᑲᑦᑐᒥᒃ ᐃᕐᐸᐸᓪᓕᐊᒍᓐᓇᐳᖅ ᑎᒥᒧᑦ 
ᖁᐱᕐᕆᐅᑕᐅᓚᐅᕐᑐᕕᓂᐅᓕᕋᒥ, ᑌᒫᑦᓭᓇᕐᓗ ᐃᓚᖓᓂ ᓴᕐᕿᕚᓪᓗᓲᒍᒻᒥᓱᓂ ᐊᕐᕌᒍᐃᑦ ᐊᒥᓱᑦ ᓈᒻᒪᑕ 
ᑭᓯᐊᓂ. 

ᓱᓀᑦ ᖃᐅᔨᒪᐅᑕᐅᒍᓐᓇᐸᑦ ᐳᕙᓪᓗᑐᖃᓕᕐᒪᖔᕐᒥ? 
ᖃᐅᔨᒍᑕᐅᒍᓐᓇᑐᑦ ᓴᕐᕿᓲᖑᕗᑦ ᐳᕙᓪᓗᓕᕐᒪᑦ ᑎᒥᒃ ᒪᒃᑯᐊ: ᖁᐃᕐᑐᖃᑦᑕᓱᓂ ᓂᐳᕐᖃᔩᕐᓯᒪᔪᒥᒃ 
ᐱᓇᓱᐊᕈᓰᓐᓂ ᒪᕐᕉᓂ, ᖁᐃᕐᑐᓕᕋᒥᓗ ᓄᕓᔭᖃᑦᑕᓱᓂ ᒪᕐᓂᓕᖃᑦᑕᑐᒥᒃ, ᑎᒥᖓ ᐆᓇᖃᑦᑕᓱᓂ, 
ᑕᖃᒪᔪᒻᒪᕆᐅᖃᑦᑕᓱᓂ, ᓂᕆᒍᒣᕐᓯᒪᖃᑦᑕᓱᓂ, ᐅᓐᓄᐊᑯᑦ ᐊᐅᒃᑲᓂᖓᖃᑦᑕᓱᓂ, ᓴᓗᓯᒪᑦᓱᓂᓗ. 

ᓱᓕᕋᒥ ᐃᓄᒃ ᖁᐱᕐᕈᑖᓚᕿᓲᖑᕙ ᐳᕙᓪᓗᓇᕐᒥᒃ? 
ᐃᓄᒃ ᐁᑦᑐᑑᑎᐅᒍᓐᓇᑐᒥᒃ ᐳᕙᒻᒥᓂᑦ ᐱᔪᒥᒃ ᐳᕙᓪᓗᓇᕐᒥᒃ ᖃᓂᒻᒪᓯᖃᕐᓱᓂ ᖁᐃᕐᑐᐸᑦ 
ᑕᒋᐅᓴᖃᑦᑕᓕᕐᐸᓘᓐᓃᑦ, ᐊᓂᐅᕐᖃᑕᖏᑦ ᖃᓂᕐᒥᓂᑦ ᑎᕐᑐᒦᓲᒍᒻᒪᑕ. ᐊᓯᐊᓗ ᐃᓄᒃ ᓂᐅᕐᓯᒍᓂ ᑖᒃᑯᓂᖓ 
ᖁᐱᕐᖁᓗᓐᓂᒃ ᐊᓂᔭᕕᓂᖏᓐᓂᒃ, ᐁᑦᑐᑕᐅᓗᓂ ᖁᐱᕐᕆᓚᕿᔭᐅᒍᓐᓇᑐᖅ. 

ᓇᓪᓕᐊ ᐊᑦᑕᓇᕐᓂᐸᐅᕙ ᖁᐱᕐᕆᐅᑎᖃᓚᕿᓂᕐᒧᑦ ᐳᕙᓪᓗᓇᕐᒥᒃ? 
ᐃᓄᐃᑦ ᐊᑦᑕᓇᕐᑐᒦᓐᓂᐸᐅᓲᖑᕗᑦ ᐊᑯᓂ ᐳᕙᓪᓗᑐᒥᒃ ᐃᓅᖃᑎᖃᑐᐊᕋᒥᒃ ᓇᔪᖏᓐᓇᖃᑦᑕᓱᒍ ᑖᓐᓇ 
ᐁᑦᑐᑐᐃᑐᐃᓐᓇᕆᐊᓕᒃ, ᐆᑦᑑᑎᒋᓗᒍ ᐃᓪᓗᒥᐅᖃᑎᒋᓗᒍ ᐊᑦᑑᔭᖃᑦᑕᓗᒍᓗ. ᐊᑦᑕᓇᕐᓂᐹᒦᑦᑐᑦ ᑲᒃᑲᓛᑦ, 
ᐃᓄᑐᙯᑦ ᑖᒃᑯᐊᓗ ᑎᒥᒥᒍᑦ ᐱᐅᓯᕐᓘᑎᓖᑦ ᐋᓐᓂᐊᑦ ᐊᓯᖏᓐᓄᑦ ᑌᒣᑕᐅᓯᒪᑦᓱᑎᒃ ᐅᕝᕙᓘᓐᓃᑦ ᐃᓅᓯᕐᒥᓄᑦ 
ᑌᒣᑕᐅᓯᒪᑦᓱᑎᒃ. 

ᐋᓐᓂᐊᓯᐅᕐᑕᐅᓂᕐᒧᑦ ᐋᕐᕿᑕᐅᒍᓐᓇᐸ ᐳᕙᓪᓗᓇᖅ? 

ᐊᐊ, ᑕᒪᓐᓇᓗ ᖄᖏᓐᓈᑕᐅᒋᐊᖃᖕᖏᒪᕆᑦᑐᖅ. ᐄᒐᕐᑐᑎᑕᐅᒍᑎᖏᑦ ᐃᑲᐅᕐᓂᖃᕐᑎᑕᐅᓂᖏᑦ ᒪᓕᑦᓯᐊᓗᒋᑦ, 
ᐳᕙᓪᓗᓇᖅ ᒪᒥᑦᓯᐊᓚᖓᔪᖅ ᐁᑦᑐᑑᑎᐅᕐᖃᔦᕐᓗᓂᓗ. ᖃᓂᒻᒪᓯᓕᕕᓂᕐᓗ ᑕᒪᑐᒥᖓ ᐊᑦᑕᓇᕐᓯᖏᓐᓂᒥᓂ 
ᐃᓱᒫᓗᐃᑦᓴᐅᑎᒋᔭᕕᓂᕆᒍᓂᐅᒃ ᐱᓐᓀᓗᑕᕆᒐᔭᖕᖏᑕᖓ ᓯᐊᕈᒋᐊᖅ, ᐊᓪᓛᑦ ᓴᐳᒻᒥᔭᑦᓯᐊᕈᑎᒋᓕᕐᓱᒍ 
ᐃᓪᓕᕆᔭᒥᓂᒃ ᐃᓚᒥᓂᒃ. ᖃᐅᔨᒪᔭᐅᒋᐊᖃᕐᒥᔪᕐᓗ ᒪᓐᓇ ᑯᐯᒻᒥ ᐳᕙᓪᓗᓇᖅ ᖃᓂᒻᒪᓯᐅᕗᖅ 
ᐱᖁᔭᕐᑎᒎᕐᑎᑕᐅᑦᓴᓗᓂ ᑭᓯᐊᓂᐅᑦᓱᓂ ᓄᖑᑕᐅᒐᓱᐊᕆᐊᖃᕐᓂᖓ ᑲᔪᓯᒍᑕᐅᒋᐊᓕᒃ. ᐋᓐᓂᐊᓯᐅᕐᑕᐅᒍᑕᐅᓕᕋᒥ 
ᐊᑕᐅᓯᐅᖕᖏᑐᒥᒃ ᐄᒐᕐᑐᕈᑕᐅᓗᓂ ( ᒪᕐᕉᐃᒍᕙᓪᓗᓲᒃ ᐃᖔᖅ ᐄᕐᖃᑕᐅᒋᐊᓖᒃ ᐃᓚᖓᓂᓗ ᓯᑕᒪᐅᒍᓐᓇᓱᑎᒃ 
ᐊᑦᔨᒌᖕᖏᑐᑦ ᐄᒐᕐᑐᑕᐅᒋᐊᓖᑦ) ᐅᓪᓗᑕᒫᑦ ᐃᑲᐅᕐᓂᑎᒍᑦ ᒪᓕᑦᑕᐅᓯᐊᕐᓗᑎᒃ ᐄᕐᖃᒉᑦ, ᐃᑭᓐᓂᐹᖃᕈᓐᓇᓱᑎᒃ 



 
ᑐᓴᕋᑦᓭᑦ 

P.O. BOX 900, KUUJJUAQ (QUÉBEC) J0M 1C0 
TEL: 1-844-964-2244 / 819 964-2222 FAX: 819 964-2888 

	  

ᐄᕐᖃᑕᐅᓂᖏᑦ ᑕᕐᕿᓂᒃ ᐱᖓᓲᔪᕐᑐᓂᒃ. ᐅᐱᒍᓱᓲᖑᕗᒍᑦ ᓱᕙᓪᓕᖁᑎᑦᓯᐊᖑᓕᕐᑐᓂᒃ ᐄᒐᖃᓲᖑᓕᕐᒪᑦ 
ᑕᒪᑐᒧᖓ, ᐋᓐᓂᐊᓯᐅᑎᑐᕈᑕᐅᑦᓯᐊᑐᐊᕋᒥᓗ ᑕᒪᓐᓇ ᐁᑦᑐᑑᑕᐅᒍᓐᓇᓂᖓ ᓱᑲᑦᑐᒥᒃ ᓄᖑᑉᐸᓕᐊᓯᓲᒍᑦᓱᓂ. 

 

 

ᐃᓕᓯᓕᕆᔨᒃᑯᑦ ᐃᓄᓕᒫᓅᓕᖓᑦᓱᓂ ᑎᒥᐅᔫᕗᖅ ᓴᕐᕿᑎᑕᐅᑦᓱᓂ 1978-ᒥ ᔦᒥᓯ ᐯ ᑯᐯᒃ ᑕᕐᕋᖓᓗ 
ᐊᖏᖃᑎᒌᓐᓂᖓᓄᑦ. ᑲᒪᒋᔭᖃᕆᐊᖃᓲᖅ ᓄᓇᖁᑎᓕᒫᖓᓂᒃ 55 ᖁᓛᓃᑦᑐᓕᒫᓂᒃ ᐃᓗᓯᓕᕆᓂᕐᒥ 
ᐃᓄᓕᕆᓂᕐᒥᓗ ᑭᒡᒐᑑᑎᖃᕐᕕᒋᑦᓱᒍ ᐃᓄᓐᓄᑦ 14-ᓂ ᓄᓇᓕᓐᓂ ᓄᓇᓯᒪᔪᓄᑦ. 

ᐅᕙᖕᖓᑦ ᐱᔪᖅ: kN[4 kNooµ5 vtmpq5 wlyoEi3u wkoEi3ul 

x9M[z wkoµªoz5hi wlyoEis2 

 

ᑐᓴᕋᓱᐊᕐᕕᓴᖅ; Wx8 Ax5 

gnsmctŒ5typ, wlyoEp4fi 

819 964-2222, x9M[z 251 

 

 

 


